
[᭔᭐ 40B]

᭔᭐

ᬭᬸᬧ᭄ᬭᬧ᭄ᬢᬶ᭞ᬭᬳᬶᬦᬯ᭄ᬗᬶᬳᬫᬹᬚ᭞ᬭᬶᬳᬗ᭄ᬕᬦᬶᬭᬲᬂᬳᬬᬸ᭟᭑᭗᭟ᬕᬸᬡᬲᬸᬦ᭄ᬤᬫᬸᬗ᭄ᬕ᭄ᬯᬶᬂᬮᬶᬭᬶᬂ᭞ᬫᬭᬶᬂᬕ᭄ᬭᬡ᭞ᬕᬸᬡᬩᬸᬕᬶᬲᬾᬳᬸᬫᬸᬗ᭄ᬕᬸᬄ᭞ᬦᬾᬫᬸᬗ᭄ᬕᬸᬄᬭᬶᬂᬳᬸᬦ᭄ᬢᬸ᭞ᬕᬸᬡᬲᬲᬓ᭄ᬦᬾᬢᬦ᭄ᬫᬭᬶ᭞ᬮᬝᬶᬮᬫ᭄ᬩᬾᬫᬮᬶᬗ᭄ᬕᬵ᭞ᬳᬶᬦᬦ᭄ᬥ

ᬕᬸᬡᬫ᭄ᬮᬬᬸ᭞ᬩᬶᬮᬂᬲᬦ᭄ᬤᬶᬫᬓᬳᬗ᭄ᬕ᭞ᬫᬶᬚᬶᬮᬦ᭄ᬕᬸᬡᬚᬯᬶ᭞ᬕᬸᬡᬩᬮᬶᬦᬾᬲᬯᬯ᭞ᬫᬲᬸᬂᬦᬵᬫᬕᬸᬡᬩᬵᬜ᭄ᬚᬸᬃ᭟᭑᭘᭟ᬫ᭄ᬯᬂᬓᬲᬸᬗᬦ᭄ᬫᬦ᭄ᬢ᭄ᬭᬲᬶᬥᬶ᭞ᬫᬶᬂᬢᬶᬕᬳᬫ᭄ᬧᭂᬢ᭄ᬩᬬᬸ᭞ᬳᬦᬸᬗ᭄ᬕᬮᬂᬲᬸᬓᬸ᭞ᬳᬦᭂᬫ᭄ᬩᬄᬳᬫᬜ᭄ᬘᬤᬾᬰᬶ᭞

ᬫᬶᬤᭂᬃᬓᬶᬯᬬᬧᬶᬂᬢᬶᬕ᭞ᬪᬝᬭᬶᬤᬹᬃᬖ᭄ᬕᬓᬢᬸᬳᬸᬃ᭞ᬫ᭄ᬯᬄᬫᬦ᭄ᬢᭂᬩᬦ᭄ᬧᬶᬂᬲᭀᬮᬲ᭄᭞ᬓᬳᬶᬜ᭄ᬘᭂᬧᬂᬲ᭄ᬬᬂᬯᭂᬗᬶ᭞ᬲᬚᬶᬘᬭᬸᬦᬾᬳᬸᬫᬤᬂ᭞ᬬᭀᬕ᭄ᬬᬰ᭄ᬭᬡᬫᬶᬦ᭄ᬤᬂᬓᬸᬮᬸᬓ᭄᭟᭑᭙᭟ᬧ᭄ᬭᬕᭀᬮᬦ᭄ᬲᬦᬾᬉᬢ᭄ᬢᬫᬶ᭞ᬳᬶᬘᬫ᭄ᬩ᭄ᬭᬩ᭄ᬭᬕ᭄᭞

ᬮᬦ᭄ᬧ᭄ᬭᬶᬧᬶᬄᬧᬲᬸᬂᬕᬸᬭᬸ᭞ᬢ᭄ᬮᬲ᭄ᬲᬫᬶᬭᬶᬦᬗ᭄ᬲᬸᬓ᭄᭞ᬯᬸᬲ᭄ᬪᬶᬦᭀᬚᬦ᭄ᬧᬸᬦ᭄ᬯ᭄ᬬᬤᬶ᭞ᬚᬵᬢᬶᬭᬹᬧᬦᬾᬤᬸᬫᬶᬮᬄ᭞ᬲᬶᬂᬗᬢᭀᬦᬂᬧᬥᬮᬸᬮᬸᬢ᭄᭞ᬯᬸᬲ᭄ᬳᬸᬫᬦ᭄ᬤᭂᬮ᭄ᬳᬶᬓᬂᬫᬦᬄ᭞ᬲᬶᬦᬄᬮᬸᬮᬸᬢᬶᬂᬰ᭄ᬯᬫᬶ᭞ᬢᭂᬫ᭄ᬩᬾᬧᬯᬭᬗᬦ᭄᭞

[᭔᭑ 41A]

᭔᭑

ᬭᬤᬾᬦ᭄ᬫᬦ᭄ᬢ᭄ᬭᬶᬓᬵᬘᭂᬧ᭄ᬲᬵᬫ᭄ᬧᬸᬦ᭄᭟᭒᭐᭟ᬓᬸᬓᬸᬲ᭄ᬥᬸᬧᬦᬾᬢᬦ᭄ᬫᬭᬶ᭞ᬕᬡ᭄ᬥᭀᬢ᭄ᬨᬮ᭞ᬓᬸᬓᬸᬲᬾᬯᬗᬶᬲᬸᬫᬫ᭄ᬩᬸᬃ᭞ᬯᬗᬶᬦᬾᬫᬧᬸᬧᬸᬮ᭄᭞ᬫᬫᬭᬲᬦ᭄ᬲᬵᬫ᭄ᬧᬸᬦ᭄ᬧᬱ᭄ᬝᬶ᭞ᬲᬶᬭᬵᬢ᭄ᬫᬬᬳᬶᬦᬧᬾᬦᬦ᭄᭞ᬘᬶᬦᬹᬃᬡ᭄ᬦᬤᬾᬲᬺᬩᬸᬓ᭄ᬢᬢᬸᬃ

᭞ᬳᬧᬶᬗ᭄ᬕᭂᬮ᭄ᬓᬦᬓᬭᬢ᭄ᬦᬵ᭞ᬍᬗᭃᬫ᭄ᬯᬂᬩᬸᬭᬢ᭄ᬯᬗᬶ᭞ᬓᬮᬸᬂᬭᬢ᭄ᬦᬤᬸᬫᬶᬮᬄ᭞ᬫᬵᬦ᭄ᬢᬶᬂᬳᬦ᭄ᬢᬶᬂᬭᬢ᭄ᬦᬫᬸᬢᬸ᭟᭒᭑᭟ᬳᬸᬦ᭄ᬢᬸᬦᬾᬜᬮᬂᬫᬮᬸᬗᬶᬤ᭄᭞ᬫᬪᬹᬱᬡ᭞ᬪᬲ᭄ᬯᬭᬩᬵᬂᬕ᭄ᬭᬸᬤᬫᬸᬗ᭄ᬓᬸᬃ᭞ᬳᬲᬦ᭄ᬤᬗᬦ᭄ᬲᬵᬫ᭄ᬧᬸᬦ᭄᭞ᬧᬲᬸᬂᬦᬶᬭᬦᬭᬾ

ᬰ᭄ᬯᬭᬶ᭞ᬢ᭄ᬮᬲ᭄ᬓᬦᬂᬧᬭᬯᬦᬶᬣ᭞ᬚᬭᬸᬫᬦ᭄ᬧᬥᬳᬦᬸᬮᬸᬂ᭞ᬫᬳ᭄ᬬᬲ᭄ᬲᬂᬥ᭄ᬬᬄᬳᬲᬸᬫ᭞ᬢᬦ᭄ᬲᬄᬲᬶᬭᬳᬘᬺᬫᬶ᭞ᬫᬾᬄᬭᬳᬶᬦᬓᬂᬤᬾᬯᬱ᭞ᬤ᭄ᬬᬄᬕᬾᬭᭀᬂᬦᬸᬗ᭄ᬕᬸᬲᬂᬜᬸᬂᬲᬸᬂ᭟᭒᭒᭟ᬧᬸᬧᬸᬢ᭄ᬧᬳᬶᬮᬾᬦᬶᬂᬧᬸᬭᬶ᭞ᬓᬘ᭄ᬭᬶᬢ᭞ᬭᬤᬾ

ᬦ᭄ᬫᬦ᭄ᬢ᭄ᬭᬶᬲᬃᬯ᭄ᬯᬶᬗᬸᬦ᭄ᬗᬸᬦ᭄᭞ᬳᬗᭂᬫ᭄ᬩᬦ᭄ᬲᬂᬳᬬᬸ᭞ᬳᬦᬶᬩ᭄ᬤᬳᬗᬭᬶᬄᬳᬭᬶᬄ᭞ᬤᬸᬄᬚ᭄ᬯᬶᬢᬦ᭄ᬢᬶᬢ᭄ᬬᬂᬳᬶᬤᬾᬯ᭞ᬫᬓᬧᬫᬸᬧᬸᬮᬦ᭄ᬳᬬᬸ᭞ᬳᬬ᭄ᬯᬢᬓᬶᬢᬲᬸᬗ᭄ᬓᬯ᭞ᬢᬶᬗ᭄ᬕᬮ᭄ᬳᬶᬗ᭄ᬲᬸᬦ᭄ᬳᬭᬶ᭞ᬳᬧᬦ᭄ᬭᬾᬄᬳᬶᬗ᭄ᬲᬸᬦ᭄ᬳᬧᬓ᭄ᬱᬵ᭞ᬭᬶᬂᬲᬶᬭ

